ՀԻՄՆԱՎՈՐՈՒՄ
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
[bookmark: _GoBack]Հաշվի առնելով, որ ՀՀ Կոտայքի մարզ, ք.Հրազդան, Հարավային թաղամաս, Երևան-Սևան մայրուղուն հարող տարածքում գտնվող, պետական սեփականություն հանդիսացող ՀՀ ներքին գործերի նախարարությանն այսուհետ՝ Նախարարություն ամրացված 07-001-0797-0081 և 07-001-0797-0082 ծածկագրերով անշարժ գույքը Նախարարության կողմից չի օգտագործվում, ինչպես նաև այն, որ Նախարարությունը իր թիվ 01/07.1/2655-2023 գրությամբ տեղեկացրել է, որ Պետական գույքի կառավարման կոմիտեի կողմից անշարժ գույքի հետագա տնօրինման վերաբերյալ առարկություններ չունի՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող ՀՀ Կոտայքի մարզ, համայնք Հրազդան, Երևան-Սևան մայրուղի 5 հասցեում գտնվող ինֆորմացիոն ռադիոհաղորդիչ կենտրոն 595.9 քառ. մետր մակերեսով վարչական շենքը, 426.02 քառ. մետր մակերեսով պահեստը, 426.02 քառ. մետր մակերեսով պահեստը, 549.7 քառ. մետր մակերեսով պահեստը, 547.4 քառ. մետր մակերեսով պահեստը, 104.4 քառ. մետր մակերեսով կաթսայատունը, 140.6 քառ. մետր մակերեսով ջրավազանը, 325.2 քառ. մետր մակերեսով ապաստարանը և դրանց զբաղեցրած, օգտագործման ու սպասարկման համար անհրաժեշտ 16.7954 հա հողամասը վկայական N 17052021-07-0126 ու ՀՀ Կոտայքի մարզ, համայնք Հրազդան,  Երևան-Սևան մայրուղի  հասցեում գտնվող պահեստ հարող տարածք 1213.77 քառ. մետր մակերեսով պահեստը, 68.94 քառ. մետր մակերեսով պահեստը, 20.16 քառ. մետր մակերեսով պահակատունը, 20.46 քառ. մետր մակերեսով պահակատունը, 26.5 քառ. մետր մակերեսով ջրավազանը և դրանց զբաղեցրած, օգտագործման ու սպասարկման համար անհրաժեշտ 0.576 հա հողամասը վկայական N 17052021-07-0133 հետ վերցնել Նախարարությունից և ամրացնել ՀՀ ՏԿԵՆ պետական գույքի կառավարման կոմիտեին:
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». ՀՀ կառավարության որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 

